
Tecnicum da Buchs
ed il Grischun
TenoreoMaissen duai ilTecni-
cum da Buchs obtegnair adina
dapli muntada per il Grischun. 2

Turnier d’artgers
en Engiadina Bassa
Ils artgers ladins èn fitg activs.
Dacurt han els organisà in tur-
nier cun gronda participaziun 11 LA VOUSCH DA SURMEIR

Romans impedischan
da cuntinuar culla lavur

■ (anr/mfo) Ils vegls Romans in-
fluenzeschan il plazzal da fabri-
ca chi prevezza da colliar la sa-
rinera da la Val Müstair cun
quelladalVnuost.Chavonds’ha-
ja chattà restanzas d’ün cumün
antic. Per colliar la sarinera da
Müstair cunquella da la regiundal
Vnuost esa da chavar e metter giò
büschens. Quai ha funcziunà bain

ed il temp da fabrica programmà
permetta perfin amo spazi. Per
furtüna: Cuort davoMüstair s’ha-
ja cun chavar nempe chattà müra-
glia e salaschada d’ün cumün dals
Romans. Archeologs vöglian uos-
sa perscrutar il s-chazi e perquai nu
pon las maschinas plü chavar.

Las cuorsas dils affons el vitg da Breil ein in’attracziun speciala.
FOTO H. HUONDER

Stop per il project a Breil
Artitgel da segundas abitaziuns vala a partir dal mars 2012

DA FLURIN ANDRY / ANR

■ Il Tribunal federal ha decis
che las prescripziuns per limitar
las segundas abitaziuns valian
gia a partir dals 11 mars 2012. Ils
projects che han survegnì du-
rant il 2012 il permiss e che
n’eran betg contestads pon ve-
gnir realisads. Il suveran svizzer
aveva acceptà ils 11 mars 2012
l’iniziativa da las segundas abita-
ziuns da FranzWeber e da sia orga-
nisaziun Helvetia Nostra. Il nov
artitgel 75 b en la Constituziun fe-
derala prescriva che la cumpart da
segundas abitaziuns d’ina vi-
schnanca dastga esser maximal-
main 20 pertschient. Ier ha decis il
tribunal federal che las prescrip-
ziuns per limitar las segundas abi-
taziuns valian gia a partir da la data
da votaziun. La dretgira admini-
strativa grischuna era stada da
l’avis che quellas prescripziuns en-
trian en vigur pir a partir dal 1. da
schaner 2013. «La decisiun pertu-
tgamo ils projects da construcziun
contestads da Helvetia Nostra u
era da privats, enGrischun èn quai
var 150 projects – projects ch’èn
arrivads fin a Lausanne», han de-
clerà cusseglier guvernativ Hans-
jörgTrachsel eCarloDecurtins, giu-

rist per planisaziun territoriala, ier
a Landquart als represchentants
dalsmeds damassa, «ils auters pro-
jects betg contestads che han sur-
vegnì fin lafinda l’onn2012 il per-
miss pon era vegnir realisads.» Per

il project concret a Breil en Sursel-
va vul quai dir ch’el na po betg ve-
gnir bajegià. Decurtins ha agiunt
ch’ils 150patruns da quels projects
ch’il tribunal federal ha anc da
tractar duessan studegiar sch’els na

veglian betg revocar lur dumondas
da bajegiar, «sch’els nun han suc-
cess aLausanne ston els surprender
ils custs dal process».

Cusseglier guvernativ Hansjörg Trachsel ed il giurist Carlo Decurtins (da san.) èn stads surprais da la decisiun
dal tribunal federal. FOTO F. ANDRY

Cuntraproposta al
sviamaint Müstair

